L-IRHIS, GHOLI!
Messagg lil dawk li ser jircievu I-Ewwel Tqarbina u 1-Grizma tal-Isqof

L-esperjenza tghallimna kemm huwa minnu li “l-irhis, gholi”. Dan spiss jigri meta biex
taparsi niffrankaw xi haga, nixtru oggett li ma jkunx jiswa hafna, imbaghad insibu li huwa ta’
kwalita inferjuri; imma dan jigri wkoll meta wiehed ikun mohh ir-rih u jghaddi hajtu jahli z-
zmien u jiskarta kull ghamla ta’ impenn. Min fil-hajja jiehu dan l-atteggjament, facli jahseb li
f’konfront ma’ dawk li huma attenti biex jerfghu r-responsabbiltajiet taghhom, hu jkun ged
igawdi! Imma min jahseb hekk jarrilu, ghax jghaddu ftit tas-snin u malajr jigi f’tieghu li
f’hajtu jkun hela opportunitajiet kbar — jiftah ghajnejh u jinduna li “l-irhis, gholi”.

Dan jigri lil dawk l-istudenti li jittraskuraw l-istudji taghhom biex joqoghdu jinhlew halli
taparsi jiddevertu; jippreferu jilaghbu milli jimpenjaw ruhhom ghall-iskola ghax l-istudju
huwa iebes! Imbaghad jikbru u malajr jintebhu kemm kien jiswielhom kieku “batew” ftit u
studjaw.

L-istess jigri fl-isports. It-tahrig u l-ezercizzju jitolbu impenn u sagrificcju tant li jkun hemm
min jittraskura d-dixxiplina sportiva ghax ma jkunx irid “ibati”. Imma jekk plejer johrog
jilghab loghba minghajr ma jkun ghamel it-tahrig, dritt jibda jitkaghweg bl-ugigh tal-muskoli
u jeghja. Huwa l-kaz tal-irhis, gholi!

Dan jigri wkoll fl-impenn biex kull wiehed jibni l-karattru tieghu. Hadd minna ma huwa
perfett, imma kollha nistghu ntejbu lilna nfusna — jiddependi minn kemm wiehed jahdem
fuqu nnifsu. Imma biex tongor lilek innifsek, trid hafna dixxiplina fugek innifsek — trid tbati.
Imma wiehed jista’ jittraskura u ma jaghtix kas tad-difetti li jkollu. Ma jbatix. Imma
mbaghad il-kefen biss itemm fina d-difetti taghna.

Huwa f’dan is-sens li Gesu jghidilna li ghad ingarrbu n-niket, imma n-niket taghna ghad
jinbidel f’hena (ara Gw 16:22). Mhux ghaliex Gesti jridna nbatu jew inkunu mdejqin; imma
Gest jistedinna biex “nahdmu” fugna nfusna halli nikkoregu certi atteggjamenti. Naghti ftit
ezempji. Kemm irid jghasses fuqu nnifsu wiehed li s-soltu jpacpac¢ kontra shabu! Langas ma
huwa facli li wiehed irazzan il-gilla u r-rabja lejn 1-ohrajn. Altru li wiehed irid “imut” ghalih
innifsu biex jasal halli jahfer lil min jaghmillu l-hsara. Naturalment anki f’dawn l-aspetti,
wiehed jista’ jigi jaga’ u jqum u jaghmel fattih... imma dan huwa 1-kaz tal-irhis gholi!

Nifhem li dawn l-ezer¢izzji ma humiex hfief; imma Gesl jaghtina l-ghajnuna u jieqaf
maghna. Ghalhekk hallielna Gismu bhala ikel... barra minn hekk hu baghat fugna l-Ispirtu s-
Santu biex jghinna fin-nuqqas ta’ hila taghna.

Ghalhekk minn qalbi nawgura lil dawk li ser jircievu l-Ewwel Tqarbina u lill-adolexxenti li
ser jersqu ghas-sagrament tal-Konfirmazzjoni, biex fil-hajja ma j¢cedux ghat-tentazzjoni li
jigru wara dak li huwa “irhis”... ghax kif jghid il-qawl, l-irhis gholi!

Mill-Kurja, il-Belt Victoria, illum 16 ta’ Mejju 2015.

